
Бул изилдөө өлкөнүн жана региондордун масштабында 
санариптештирүү процессин ишке киргизүү менен байланыш-
кан, коомдун саясий жана социалдык институттарына маа-
лыматтык-коммуникациялык технологиялардын таасиринин 
өсүшү менен, өлкөнүн жаңы технологиялык муунун сапаттуу 
жана тез өстүрүү зарылдыгы менен байланышкан бир катар 
экономикалык коопсуздукту камсыз кылуу чараларын кароого 
багытталган. Кыргызстандын экономикасында санариптик 
трансформация шарттарында экономикалык ишмердүүлүктү 
башкаруунун сапатына карата жаңы талаптар пайда болуу-
да. Ар бир мамлекетте өнүгүүнүн азыркы этабы интернет-
тин акыркы технологияларын жана өндүрүштү интеграция-
лоону, ошондой эле экономиканын реалдуу секторун компью-
тердик тиркемелер менен колдоо үчүн жалпы санариптик 
трансформациянын факторлорун эске алууну талап кылат. 
Инновация жана санариптештирүү менен байланышкан ар-
тыкчылыктар кыйла актуалдуу болуп саналат, айрыкча инно-
вациялык өнүгүү стратегияларын ишке ашырууда жаңы мами-
лелер абдан чектелген. Макалада автор тарабынан Кыргыз 
Республикасынын экономикалык коопсуздугун камсыз кылууга 
карата санариптештирүү шарттарында ушул коопсуздукту 
мониторингдөөнүн, баалоонун жана башкаруунун илимий-ме-
тодикалык камсыздоосун өркүндөткөн автордук мамилени 
иштеп чыгуу келтирилген. Теориялык негиздерди иштеп чыгуу 
жетишсиз, албетте санариптештирүү жана экономикалык 
коопсуздукка байланышкан коркунучтар шартында иннова-
циялык өнүгүүнүн категориялары үчүн концептуалдык плат-
форманын жоктугу. Макалада мамлекеттин санариптик 
трансформациясынын фокусунда экономикалык коопсуздук-
тун Заманбап концепциясын жана аны башкаруу максаттары 
үчүн колдонуу мүмкүнчүлүгүн түшүнүүгө аракет жасалган. 
Негизги жыйынтык экономикалык коопсуздук коркунучтар 
жөнүндөгү илим тарабынан колдоого алынган маалымат жа-
на таанып-билүү комплекси катары ишкананы башкарууну 
өнүктүрүү келечеги жөнүндө божомол менен байланыштуу. 

Негизги сөздөр: экономика, санариптештирүү, иннова-
ция, технология, экономикалык коопсуздук, коркунучтар, 
атаандаштык, туруктуу өнүгүү. 

Настоящее исследование направлено на рассмотрение 
целого ряда мер обеспечения экономической безопасности, свя-
занных с запуском процесса цифровизации в масштабах стра-
ны и регионов, с ростом влияния информационно-коммуника-
ционных технологий на политические и социальные институ-
ты общества, с необходимостью качественно и быстро вы-

растить новое технологическое поколение страны, способное 
состязаться на глобальном уровне за собственные передовые 
разработки. В условиях цифровой трансформации в экономики 
Кыргызстана возникают новые требования к качеству управ-
ления экономической деятельностью. Современный этап раз-
вития в любом государстве требует учета факторов всеоб-
щей цифровой трансформации, для поддержки последних тех-
нологий интернета и интеграции производства, а также 
реального сектора экономики с компьютерными приложения-
ми. Связанные с инновациями и цифровизацией преимущества 
являются в значительной степени актуальными, в особеннос-
ти при реализации стратегий инновационного развития быва-
ют весьма ограничены новые подходы. В статье автором при-
ведена разработка авторского подхода к обеспечению эконо-
мической безопасности Кыргызской Республики, усовершен-
ствовавшего научно-методическое обеспечение мониторинга, 
оценки и управления данной безопасности в условиях цифрови-
зации. Недостаточная проработка теоретических основ, и 
конечно отсутствие концептуальной платформы для катего-
рий инновационного развития в условиях цифровизации и свя-
занными с ними угрозами экономической безопасности. В ста-
тье предпринята попытка осмысления современной концепции 
экономической безопасности и возможности ее применения 
для целей управления в фокусе цифровой трансформации госу-
дарства. Основной вывод связан с предположением о перспек-
тиве развития управления предприятием как информационно-
когнитивного комплекса, экономическая безопасность кото-
рого поддерживается наукой об угрозах. 

Ключевые слова: экономика, цифровизация, инновации, 
технологии, экономическая безопасность, угрозы, конкурен-
ция, устойчивое развитие. 

At the present stage, the threat to economic security is espe-
cially high in the context of digitalization, which increases the im-
pact of negative factors on economic security. Digitization is funda-
mentally changing the security context, making new technologies 
available but requiring the development of their infrastructure. In 
the case of technological leadership, the state gets the opportunity 
to significantly strengthen economic security and ensure its high le-
vel in the long term. In the article, the author examines the theore-
tical aspects of organizing economic security in the context of digi-
talization, as well as the delayed introduction of digital technolo-
gies, which strategically undermines economic security, making the 
state especially vulnerable to the influence of the noted negative 
factors of this security. The article attempts to comprehend the mo-
dern concept of economic security and the possibility of its applica-

tion for management purposes in the focus of the digital transfor-
mation of the state. The main conclusion is connected with the as-
sumption about the perspective of the development of enterprise ma-
nagement as an information and cognitive complex, the economic 
security of which is supported by the science of threats. 

Key words: economy, digitalization, innovation, technology, 
economic security, threats, competition, sustainable development. 

Азыркы этапта экономикалык коопсуздукка кор-
кунуч санариптештирүү шартында өзгөчө жогору, 
бул экономикалык коопсуздукка терс факторлордун 
таасирин күчөтөт. Санариптештирүү коопсуздуктун 
контекстин түп-тамырынан өзгөртүп, жаңы техноло-
гияларды жеткиликтүү кылат, бирок алардын инфра-
структурасын өнүктүрүү зарылдыгын жаратат. Тех-
нологиялык лидерлик болгон учурда, мамлекет эко-
номикалык коопсуздукту олуттуу чыңдоо жана узак 
мөөнөттүү келечекте анын жогорку деңгээлин камсыз 
кылуу мүмкүнчүлүгүнө ээ болот. Бирок, санариптик 
технологияларды кеч киргизүү стратегиялык жактан 

экономикалык коопсуздукка доо кетирип, мамлекет-
ти бул коопсуздуктун айрым терс факторлорунун таа-
сирине өзгөчө алсыз кылат. 

Экономикалык коопсуздуктун келип чыгуучу 
коркунучтары экономиканын ар кандай субъекттери-
нин кызыкчылыктарынын карама-каршылыктарынан 
келип чыгат, карама-каршылыктар социалдык-эконо-
микалык иштин башка субъекттеринин кызыкчылык-
тары менен дайыма эле дал келбегендиктин эсебинен 
түзүлөт. Кандай максаттарды көздөгөнүнө жараша, 
мамлекет, бизнес, коом же жеке адам болобу, ошол 
эле жагдайлар (түзүлгөн кырдаалдар) терс же жагым-
дуу, ошондой эле экономикалык коопсуздуктун фак-
торлору же шарттары катары каралышы мүмкүн. Бул 
так экономикалык коопсуздук шарттары, башкача 
айтканда, бир "чыпкасы"катары кызмат менен чектеп, 
жалпы, тигил же бул себептерден улам пайда болуу 
коркунучун баалоо үчүн маанилүү болуп саналат.

1-сүрөт.  Санариптик технологияларды массалык түрдө колдонуунун тобокелдиктери жана коркунучтары. 

1-сүрөттө биз санариптик технологияларды мас-
салык пайдаланууда, башкача айтканда массалык ро-
боттоштурууда, биотехнологияларды өнүктүрүүдө 
жана Кыргыз Республикасында жасалма интеллектти 
колдонууда коопсуздук объектисине таасир этүү мүм-
күндүгүн билдирет. 

Экономикалык коопсуздук мамлекеттин эгемен-
дүүлүгүнүн, анын нормалдуу иштешине жана өнүгү-
шүнө жөндөмдүүлүгүнүн милдеттүү шарты болуп са-
налат. Кыргыз Республикасынын экономикалык 
коопсуздугун камсыз кылуунун ченемдик-укуктук 
негизин Кыргыз Республикасынын Президентинин 
Жарлыгы менен бекитилген 2021-жылдын 20-дека-
брындагы №570 Кыргыз Республикасынын Улуттук 
коопсуздугунун Концепциясы түздү [1]. 

Экономикалык коопсуздуктун негизи жана аны 
камсыз кылуу чаралары негизинен контекст менен 
аныкталат. Кыргыз Республикасынын чарбалык сис-
темасынын заманбап контексти, дүйнөнүн башка өл-
көлөрү сыяктуу эле, төртүнчү өнөр жай революциясы 
менен байланышкан. Бул революциянын активдүү ка-
тышуучусу Кыргыз Республикасы болуп саналат – 
бул үчүн Кыргыз Республикасынын Коопсуздук Ке-
ңешинин 2018-жылдын 14-декабрындагы чечими 
менен жактырылган «Санариптик Кыргызстан - 2019-
2020» санариптик трансформация Концепциясы негиз 
салган [2]. 

Ушуга байланыштуу санариптештирүү шартын-
да мамлекеттин экономикалык коопсуздугунун түшү-
нүгүн жана маңызын кайрадан карап чыгуу зарыл. 

- жумуш орундарын жоготуу;
- эмгек рыногунда атаандаштыкты күчөтүү;
- ченемдик-укуктук базанын 
өркүндөтүлбөгөндүгү;
- ар кандай түрдөгү алдамчылыктын келип 
чыгышы;
- социалдык-гуманитардык көйгөйлөр;

Роботторду коомго киргизүү%
- коомдун деградациясы;
- билимдүүлүктүн жана тарбиянын деңгээлин 
төмөндөтүү;
- өзүн-өзү өнүктүрүүнүн жоктугу;
- челекчелик байланыштын тартыштыгы;
- коопсуздук стандарттарын бузуу.

Азыркы адабияттарда мамлекеттин экономикалык 
коопсуздугунун көптөгөн илимий чечмелөөлөрү бар, 
анын ар кандай компоненттерин чагылдырат.  

1-таблицада келтирилген экономикалык кооп-
суздуктун илимий чечмелөөлөрү мамлекеттин корку-
нуч булактарынын позициясынан системалаштырыл-

ган, ошондой эле экономикалык коопсуздукту камсыз 
кылуу боюнча аларга тиешелүү чаралар ачылган. 
Ошондой эле, санариптештирүү шарттарында анын 
ар бир бөлгүчүнүн призмасы аркылуу экономикалык 
коопсуздуктун маңызына автордун көз карашы келти-
рилген.

1-таблица 

Экономикалык коопсуздуктун компоненттери жана мамлекеттин коркунуч булактарынын көз карашынан  
аны камсыз кылуу чаралары, ошондой эле санариптештирүү шарттарында аларды кайра карап чыгуу 

Мамлекеттин 
экономикалык коопсуздук 

компоненттери 

Экономикалык 
коопсуздукка коркунучтар 

(мамлекеттин коркунуч 
булактары) 

Мамлекеттин экономикалык 
коопсуздугун камсыз кылуу 

чаралары 

Санариптештирүүдө 
экономикалык коопсуздукту 

кайра карап чыгуу 

Мамлекеттин туруктуу 
өнүгүүсү 

социалдык-экономикалык 
өнүгүү үчүн 

мүмкүнчүлүктөрдү чектөө 

туруктуу өнүктүрүү 
максаттарын ишке ашыруу 
(ТӨМ) – БУУнун ТӨМ 17 

ТӨМ «индустриялаштыруу, 
инновация жана инфраструктура» 
коюлушу жана маанилүү мааниси 

Глобалдык  
атаандаштык-экономиканын 

жөндөмдүүлүгү 

дүйнөлүк атаандаштык экономиканы модернизациялоо 
жана аны инновациялык 

өнүктүрүү 

санариптик атаандаштыкка 
жөндөмдүүлүктүн пайда болушу 

жана мааниси 
Мамлекеттин  

экономикалык өсүшү 
экономикалык кризистер экономикалык кризис – 

башкаруу 
жогорку технологиялык 
экономикалык өсүшкө 

артыкчылык берүү 
Финансылык туруктуулук 

жана мамлекеттин 
бакубаттуулугу 

каржылык  
көбүк 

экономикадагы финансылык 
тобокелдиктерди башкаруу 

келечектеги санариптик каржыны 
түзүү жана өнүктүрүү 

Экономиканын өзүн-өзү 
камсыздоосу 

ата-мекендик ишкердин 
төмөндөшү, импортко көз 

карандылык 

экономикада системалуу 
импортту алмаштыруу 

билим жана технологиялык 
эгемендүүлүктүн маанисин 

жогорулатуу 
Мамлекеттин укуктук 

туруктуулугу 
укуктук талаанын 

туруксуздугу, укук бузуулар 
мамлекеттик саясаттын 

туруктуулугу, укук коргоо 
коопсуздукту камсыз кылуунун 

жаңы формасы катары 
киберкоопсуздуктун пайда 

болушу 

Булак: автор тарабынан түзүлгөн.

Көңүл буруп, мамлекеттин экономикалык кооп-
суздугунун ар бир бөлүгүн кененирээк карап чыгалы.  

Ошентип, биринчи компонент: мамлекеттин ту-
руктуу өнүгүүсү, бул экономиканын өсүшүн жана на-
тыйжалуулугун камсыз кылуу кызыкчылыктарын, со-
циалдык прогресстин кызыкчылыктарын жана жашоо 
сапатын жогорулатууну, ошондой эле айлана-чөйрө-
нү коргоо кызыкчылыктарын системалуу сактоо ме-
нен анын тең салмактуу өнүгүшүн билдирет. Бул ком-
понент В.Ю. Жданов, Л.Б. Винничек, Е.К. Карпунина, 
С.С. Моисеев, Т.В. Бакалова, Н.В. Полуянова, А.С. 
Молжан, А.П. Ануфриева, А.Ш. Долгирев, И.А. Хол-
чева жана А.Е. Кисова сыяктуу авторлордун эмгекте-
ринде ачылган. 

Социалдык-экономикалык өнүгүү үчүн мүмкүн-
чүлүктөрдүн бардык чектөөлөрү мамлекеттин корку-
нуч булагы катары иш алып барат, бул учурда конк-
реттүү коркунучтардын ар түрдүүлүгүнүн арасында 
жаратылыш ресурстарын экспорттоо стратегиясын 
ишке ашырууну белгилей кетүү керек, ал алардын 
түгөнүшүнө жана келечек муундардын мурасын азай-
тууга алып келет. Ошондой эле, өнөр жайга адистеш-
кенде өзгөчө жогору болгон экономикалык өсүштүн 
экологиялык чыгымдарына көңүл буруу керек. Коом-

дун көз карашы боюнча, мамлекеттин экономикалык 
коопсуздугуна негизги коркунуч катары билим берүү 
жана саламаттыкты сактоо чөйрөсүндөгү абалдын на-
чарлашын көрсөтүү зарыл. Мисалы, ПООЯ-19 панде-
миясы жана ага каршы күрөшүү үчүн киргизилген 
чектөөчү чаралар саламаттык сактоо системасын жа-
на бүтүндөй коомду туруксуздаштырат. 

Санариптештирүүнүн мамлекеттин экономика-
лык коопсуздугунун курамдык бөлүгү катары турук-
туу өнүгүүгө тийгизген таасири карама-каршы келет. 
Бир жагынан, санариптик технологиялар туруктуу 
өнүгүүгө олуттуу салым кошот. Телемедицина жана 
медициналык кызмат көрсөтүү процессин автомат-
таштыруу каражаттары (дарыгерге электрондук кат-
талуу жана оорулуу күндөрдү алыстан жазуу) АИА-
19 пандемиясындагы вирустук коркунуч менен күрө-
шүүгө чоң салым кошууда. Коронавирустук чектөө-
лөрдөгү санариптештирүүнүн аркасында ишканалар 
кызматкерлерди кыскартуунун ордуна алыскы жу-
мушка которушту. 

Экинчи жагынан, автоматташтыруу жумуш 
орундарындагы социалдык чыңалууну күчөтөт, ант-
кени жумушчулардан жаңы – санариптик компетент-
түүлүктү өздөштүрүүнү талап кылат. Бул ошондой 

эле жумушсуздук тобокелдигин жогорулатуу жана 
жумушчуларды кайра даярдоону талап кылып, айрым 
кесиптердин жоголушуна алып келет. Ошондой эле 
төртүнчү өнөр жай революциясы социалдык теңсиз-
диктин жаңы формасын – санариптик ажырымды пай-
да кылды. 

Экинчи компонент: экономиканын глобалдуу 
атаандаштыкка жөндөмдүүлүгү, аны менен дүйнөлүк 
рыноктордо ата мекендик ишкердиктин позицияла-
рынын болушу жана ишенимдүүлүгү, ошондой эле 
чет өлкөлүк аналогдорго салыштырмалуу анын жа-
гымдуулугун камсыз кылуучу Ата Мекендик продук-
цияда атаандаштык артыкчылыктардын болушу тү-
шүнүлөт.  

Үчүнчү компонент: мамлекеттин экономикалык 
өсүшү. Башка өлкөлөр жана жалпысынан дүйнөлүк 
чарба системасы экономикалык өсүштү көрсөткөн-
дүктөн, экономиканын өзүнүн өсүшү мамлекеттин 
экономикалык коопсуздугун сактоо үчүн, дүйнөлүк 
чарба мамилелеринин аутсайдери болуп калбаш үчүн 
жана экономикалык көз карандысыздыгын жоготпош 
үчүн керек. 

Төртүнчү компонент: мамлекеттин финансы-
лык туруктуулугу жана бакубаттуулугу, аларды коом-
го жана мамлекеттик аппаратка карата колдонуу мак-
сатка ылайыктуу. Коом үчүн каржылык туруктуулук 
жана жыргалчылык кирешенин жогорку деңгээлин 
жана анын өсүшүн, айрыкча калктын сатып алуу жөн-
дөмүнүн жогорулашын билдирет. Мында инфляция 
жана жумушсуздук маанилүү ролду ойнойт. Мамле-
кеттик аппарат үчүн финансылык туруктуулук жана 
бакубатчылык бюджеттин тартыштыгын жана мамле-
кеттик карызды алгылыктуу деңгээлде кармап туруу 
менен байланышкан. 

Мамлекеттин экономикалык коопсуздугун кам-
сыз кылуу чаралары экономикадагы каржылык тобо-
келдиктерди башкаруу менен байланышкан. Келечек-
түү чаралардын катарында ойлонулган монетардык 
саясат, жумушсуздук жана инфляция менен күрөшүү, 
бюджеттик кирешелердин негизинде бюджеттик сис-
теманын бардык деңгээлдериндеги мамлекеттик бюд-
жеттердин чыгаша бөлүгүн түзүү, ошондой эле мам-
лекеттик карыздын Олуттуу өсүшүнөн баш тартуу. 

Санариптик төлөм каражаттарын пайдалануу ме-
нен электрондук соода-сатык, анын сатып алуу жөн-
дөмдүүлүгүн жогорулатуу, анын калктын басымдуу 
бөлүгү үчүн азык-түлүк жана анын жеткиликтүүлүгүн 
жогорулатуу наркын төмөндөтүүгө мүмкүндүк берет. 
Бирок, эмгек рыногу үчүн электрондук сооданы өнүк-
түрүүнүн кесепеттери белгисиз жана карама-каршы-
лыктуу. Бир жагынан, соода залдарынын азайышы 
жана чекене жана дүң соода кызматтарын көрсөтүү 
процессин автоматташтыруу жумушсуздукту жара-
тат. Ошол эле учурда товарларды берүү пункттары 
жана электрондук сооданын сорттоо-логистикалык 

борборлору жаңы жумуш орундарын түзүүдө. 
Электрондук төлөмдөр системасы калктын жана 

бизнестин каржысын пландаштырууну өркүндөтүүгө, 
ошондой эле кредиттөө тобокелдиктерин натыйжалуу 
башкарууга мүмкүндүк берет. Ошону менен бирге са-
нариптик каржынын өзү коопсуздукту камсыз кылуу-
га муктаж. Мисалы, криптовалюталар каржы рынок-
торун туруксуздаштырат, ал эми электрондук каржы 
кабинеттери акча уурдоодон сактануу үчүн коргоого 
муктаж. Ушуга байланыштуу, мамлекеттин экономи-
калык коопсуздугун камсыз кылууга толук багыттал-
ган санариптик каржыны өнүктүрүүнү башкарууга 
мамиле кылуу зарыл. 

Бешинчи компонент: экономиканын өзүн-өзү 
камсыздоосу. Бул жерде экономика азык-түлүккө, ас-
кердик-өнөр жай комплексинин продукциясына, фар-
мацевтикалык продукцияга, медициналык жабдуу-
ларга жана саламаттык сактоо кызматтарына жана 
башкаларга өтө маанилүү продукцияга болгон ички 
суроо-талапты кыйла деңгээлде (идеалдуу-дээрлик 
толугу менен) канааттандырууга жөндөмдүү болушу 
керектиги жөнүндө сөз болууда. Бул компонентке 
Е.Н. Александрова, Д.В. Рябинников, А.А. Кузгун, 
В.В. Краснова, А.А. Дрындак жана А.Р. Фаресова сы-
яктуу изилдөөчүлөрдүн эмгектеринде көңүл бурул-
ган. 

Мындай учурда мамлекеттин коркунучунун бу-
лагы катары ата мекендик ишкердиктин төмөндөшү 
жана анын натыйжасында импортко көз карандылык 
чыгат. Ааламдашуу, эл аралык соода эркиндиги жана 
ДСУнун гүлдөп турган мезгилинде улуттук экономи-
каны оптималдаштыруу түрүндөгү артыкчылыктарды 
камсыз кылган фридрейдердик саясат жана Эмгекти 
Эл аралык бөлүштүрүү принциби азыркы учурда на-
тыйжалуулугун жоготту. 

Алар стратегиялык багыттагы продукциянын 
импортуна, анын ичинде күчтүү көз карандылыкты 
жаратты. Эл аралык санкциялардын катаалдануу 
шарттарында импортко көз карандылыкка жол берил-
бейт, анткени ал мамлекетте тартыштык коркунучун 
жаратат. Бул продукциянын рынокторунда ата мекен-
дик ишкердиктин атаандаштыкка жөндөмдүүлүгүн 
жана рыноктук позициясын жоготуу мамлекеттин 
экономикалык коопсуздугуна олуттуу коркунуч кел-
тирет. 

Мамлекеттин экономикалык коопсуздугун кам-
сыз кылуу чаралары экономикадагы импортту систе-
малуу алмаштыруу менен байланышкан. Улуттук ры-
нокторду чет өлкөлүк ишканалар ээлеп алгандыгы-
нын белгилери байкалгандыктан, бул рыноктордо 
көрсөтүлгөн ата мекендик ишканаларды өнүктүрүүнү 
колдоо боюнча барган сайын олуттуу чараларды ишке 
ашыруу зарыл. Санариптештирүү шартында каралып 
жаткан экономикалык коопсуздуктун компонентин 
кайра карап чыгуунун натыйжасында билимдин жана 

технологиялык суверенитеттин маанилүүлүгүн жого-
рулатуу менен байланышкан анын маңызына автор-
дук көз караш түзүлдү. 

Алтынчы компонент: мамлекеттин укуктук ту-
руктуулугу. Ал укуктук мамлекеттин калыптанышын 
жана өнүгүшүн, ченемдик-укуктук талааны модер-
низациялоону жана социалдык-экономикалык жана 

илимий-техникалык прогресстин натыйжасында мам-
лекеттик институттарды өнүктүрүүнү камтыйт. Бул 
компонент М.М. Бегичев, А.В. Власов, К.Ю. Автомо-
нова [5], Н.Г. Гаджиев, С.А. Коноваленко, М.Н. Тро-
фимов [6], И.А. Малаев, Л.Я. Смирнова, В.В. Чекма-
рев сыяктуу окумуштуулардын басылмаларында бө-
лүнүп каралган.

 

1-cүрөт. Мамлекеттин экономикалык коопсуздугун камсыз кылуу чаралары. 

Санариптештирүүнүн шартында экономикалык 
коопсуздуктун каралып жаткан компонентин кайра 
карап чыгуунун натыйжасында мамлекетте коопсуз-
дукту камсыз кылуунун жаңы формасы катары кибер-
коопсуздуктун калыптанышы менен байланышкан 
анын маңызына автордук көз караш түзүлдү. Сана-
риптештирүүнүн мамлекеттин укуктук туруктуулугу-
на тийгизген таасири талаштуу. Бир жагынан, сана-
риптештирүү мамлекеттин ченемдик-укуктук кам-
сыздоосуна өзгөртүүлөрдү киргизүүнү талап кылат, 
бирок бул өзгөрүүлөр жылмакай болушу керек. 

Санариптештирүү ошондой эле укук бузууларды 
аныктоо жана алдын алуу үчүн жаңы мүмкүнчүлүк-
төрдү ачат. Мисалы, санариптик каржы көмүскө эко-
номика жана коррупция менен күрөшүүгө өбөлгө тү-
зөт, ал эми машина менен көрүү (мисалы, автомобиль 
жолдорундагы эреже бузууларды видеофиксациялоо) 
укук коргоо органдарынын ишин жөнөкөйлөтөт. 
Экинчи жагынан, жеке маалыматты, программалык 
камсыздоону жана санариптик технологияларды ки-
беркылмышкерлердин чабуулдарынан коргоо зарыл. 

Киберкоопсуздук жалпы мааниде санариптик 
маалыматты сактоонун ишенимдүүлүгүн (телекомму-
никациялык инфраструктуранын жана жабдуулардын 
үзгүлтүккө учурашынан улам маалыматтардын жого-
лушун алдын алуу), ошондой эле аны уурдоодон, бур-
малоодон жана жок кылуудан коргоону камтыйт. 
Мамлекеттик масштабда киберкоопсуздукту камсыз 

кылуу калкка жана ишкердикке маалыматты сактоо-
нун санариптик каражаттарына, анын ичинде элект-
рондук мамлекеттик кызматтарга мүмкүнчүлүк берүү 
жана жетүү мүмкүнчүлүгүн берүү жана бул маалы-
маттын узак мөөнөттүү келечекте сакталышына ке-
пилдик берүүнү камтыйт. 

Берилген адабияттын мазмундук анализи анын 
бардык компоненттерине мүнөздүү болгон анын эң 
маанилүү универсалдуу өзгөчөлүктөрүн аныктоого 
мүмкүндүк берди. Бул сапаттарга туруктуулук, алдын 
ала айтуу, автономия, көз карандысыздык, ошондой 
эле өнүгүү потенциалын ачуу кирет. Бул тема боюнча 
адабияттардын көптүгү экономикалык коопсуздук 
маселелери жана анын теориялык базанын ишеним-
дүүлүгүн иштелип жогорку даражасын алып келет. 

Бирок, экономикалык коопсуздуктун айрым 
компоненттери боюнча колдо болгон басылмалардын 
көпчүлүгү топтолгон илимий билимдерди чачкан жа-
на мамлекеттин экономикалык коопсуздугунун маңы-
зы жөнүндө бирдиктүү көз караштын жоктугунун се-
беби болуп саналат. Бул анын изилдөөсүн татаалдаш-
тырат, анткени анын предметтик аймагынын чек ара-
лары бүдөмүк болуп калат. Ошондой эле, жарыялан-
ган эмгектердин көпчүлүгү санариптештирүү менен 
байланышкан азыркы контексттин өзгөчөлүктөрүн 
эске албастан, экономикалык коопсуздукту жалпы 
элдик көрүнүш катары карашат. Бул тезисте жогоруда 
өткөрүлгөн топтолгон билим системалаштыруу жана 

Ишкердик жана инвестициялык климаттын жагымдуулугу

Мамлекеттик саясаттын туруктуулугун камсыз кылуу

Коррупцияга жана көмүскө экономикага каршы күрөшүү

Мамлекеттик кызмат көрсөтүүлөрдүн сапатын жана жеткиликтүүлүгүн жогорулатуу

Инвесторлордун укуктарын жана таламдарын коргоо

Бизнес климатын жакшыртуу

санариптештирүү шартында экономикалык коопсуз-
дукту кайра карап чыгуу адабияттардын белгиленген 
жетишсиздигин жоюуга мүмкүндүк берет. 

Сүрөттөлгөн компоненттердин ар бири мамле-
кеттин экономикалык коопсуздугунун ажырагыс бө-
лүгү болуп саналат. Мунун негизинде, концепцияга, 
ошондой эле жогоруда келтирилген адабият булакта-
рына таянуу менен, бул диссертацияда автордун тө-
мөнкү аныктамасы сунушталат. Мамлекеттин эконо-
микалык коопсуздугу деп анын технологиялык кон-
текстти эске алуу менен туруктуу өнүгүү, глобалдык 
атаан даштыкка жөндөмдүүлүк, экономикалык өсүш, 
финансылык туруктуулук жана бакубатчылык, өзүн-
өзү камсыздоо (импортко көз карандысыздык) жана 
укуктук туруктуулук жаатындагы дараметин жана 
дараметин ачуу сунушталат. 

